
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিহারীলাল
৩১


করিয়াছিল। যে ভাবের উদয়ে পরিচিত গৃহকে প্রবাস বোধ হয় এবং অপরিচিত বিশ্বের জন্য মন-কেমন করিতে থাকে বিহারীলালের ছন্দেই সেই ভাবের প্রথম প্রকাশ দেখিতে পাইয়াছিলাম।



‘কভু ভাবি সমুদ্রের ধারে

যথা যেন গর্জে একেবারে
প্রলয়ের মেঘসংঘ;
প্রকাণ্ড প্রকাণ্ড ভঙ্গ

আক্রমিছে গর্জিয়া বেলারে—

সম্মুখেতে অসীম অপার,

জলরাশি রয়েছে বিস্তার।
উত্তাল তরঙ্গ সব
ফেনপুঞ্জে ধবধব,

গণ্ডগোলে ছোটে অনিবার—

মহাবেগে বহিছে পবন

যেন সিন্ধুসঙ্গে করে রণ;
উভে উভ-প্রতি ধায়,
শব্দে ব্যোম ফেটে যায়,

পরস্পরে তুমুল তাড়ন—

সেই মহা রণাঙ্গস্থলে

স্তব্ধ হয়ে বসিয়ে বিরলে,
(বাতাসের হু হু রবে
কান বেশ ঠাণ্ডা রবে;)

দেখিগে শুনিগে সে সকলে।

যে সময়ে পূর্ণ সুধাকর

ভূষিবেন নির্মল অম্বর,

